
அலகியல்





ரூபாய் ஆண்டுதோறும் கொடுத்து விடுவதென்றும் ஏற்பாடாயிற்று. 

இவ்வுடன்படிக்கைகளின் மூலமே ஆங்கிலக் கிழக்கிந்தியக் கம்பெனியார் முதன் முதலாக இந்திய ஆட்சியை நேரடியாக ஏற்றுக்கொள்ளத் தலைப்பட்டனர். 
தே. வெ. ம.
 

அலகாபாத் பல்கலைக் கழகம் 1884-ல் நிறுவப் பெற்றது. 1914 வரை சட்டங் கற்பிக்க மட்டும் ஆசிரியர்கள் இருந்தனர். ஏனைய பாடங்களில் தேர்வு மட்டுமே நடத்தினர். 1914-ல் ஆராய்ச்சி ஆசிரியர்கள் நியமிக்கப் பெற்றனர். 1922 முதல் கல்வி கற்பிக்கும் பல்கலைக் கழகமாக ஆக்கப்பெற்றுளது. ஆசிரியர்களும் மாணவர்களும் பல்கலைக் கழகக் கட்டடங்களிலேயே வசிக்கின்றனர். இங்குப் பெண்கள் படிக்கவும் வசதியுண்டு. பல்கலைக் கழகக் கல்லூரிகளைத் தவிரப் பத்து மைல் சுற்றுக்குள் உள்ள மூன்று துணைக் கல்லூரிகள் 1927 வரையில் பல்கலைக் கழக மேற்பார்வையில் நடந்து வந்தன. 1927-ல் ஆக்ரா பல்கலைக் கழகம் நிறுவப்பெற்றபோது அந்தக் கல்லூரிகள் அதன் பார்வைக்குட்பட்டன.

அலகியல் (Metrology) : அலகுகள், அளவைகள் முதலியவை பற்றிய விஞ்ஞானத் துறை அலகியல் எனப்படும். தற்காலத்து விஞ்ஞான ஆராய்ச்சியின் பெருவெற்றிக்கு அதற்கு அடிப்படையாக உள்ள அளவுகளே காரணம் எனலாம்.

அடிப்படை ராசிகள் : நிறை, நீளம், காலம் ஆகிய மூன்றும் அலகியலில் அடிப்படையான ராசிகளாகும். பருமன், அடர்த்தி, வேகம் போன்ற மற்றெல்லா ராசிகளும் இவற்றிலிருந்து பெறப்பட்டவை. ஆனால் காலம் என்ற ராசியின் அளவு வானவியலை யொட்டியதாகையால் முக்கியமாக மற்ற இரு ராசிகளின் அளவு மட்டும் அலகியலில் அடங்கும்.

அளவு முறைகள் : தக்க அலகினைக் கொண்டே எந்த ராசியையும் அளக்கவேண்டி யிருப்பதால், அளவு அதன் அலகினைச் சார்ந்தே யிருக்கவேண்டும்; தனித் திருக்க முடியாது. அதிகமாக உலகத்தில் வழங்கும் அளவு முறைகள் இரண்டு. அவற்றுள் முதலாவது பிரிட்டிஷ் அல்லது அடி-ராத்தல்-செகண்டு முறை என்றும், இரண்டாவது மெட்ரிக் முறை அல்லது சென்டிமீட்டர்-கிராம்-செகண்டு முறை என்றும் அழைக்கப்படுகின்றன. காமன்வெல்த் நாடுகளிலும், அமெரிக்காவிலும் பிரிட்டிஷ் முறை வழங்குகிறது. மற்ற நாடுகளில் எல்லாம் மெட்ரிக் முறையே அதிகமாக வழக்கத்தில் உள்ளது.

திட்டக் கஜம்








 
பிரிட்டிஷ் முறையின் நீள அலகு இம்பீரியல் திட்டக் கஜம் என்பது. தற்போது வழங்கும் திட்ட அலகு, 62° பா. வெப்ப நிலையில் வைக்கப்பட்டிருக்கும் ஒரு வெண்கலச் சட்டத்தின் இரு கோடிகளில் பதித்துள்ள தங்க முளைகளின்மேல் வரைந்திருக்கும் இரு கோடுகளுக்கிடையே உள்ள தொலைவு என்று கொள்ளப் பட்டிருக்கின்றது. இந்தத் திட்ட அலகை இங்கிலாந்தின் வாணிட போர்டின் திட்ட இலாகாவில் அதிஜாக்கிரதையாக வைத்திருக்கிறார்கள்.

மெட்ரிக் முறையின் நீள அலகான மீட்டர் பிரெஞ்சுப் புரட்சியின்போது வரையறுக்கப்பட்டது. பாரிஸ் நகரத்தின் வழியே செல்லும் தீர்க்க ரேகையின் வழியே துருவத்திற்கும் பூமத்தியரேகைக்கும் இடையிலுள்ள தொலைவில் கோடியில் ஒரு பங்கு என இது முதலில் வரையறுக்கப்பட்டது. அக்காலத்தில் திருத்தமெனக் கொண்ட புவியளவை ஒட்டி, இந்தத் தொலைவைக் கணக்கிட்டு, ஒரு பிளாட்டினச் சட்டம் அமைத்து, அச்சட்டம் (0° வெப்பநிலையில் உள்ளபொழுது அதன் 

ட்ரஸ்கா வெட்டு சட்டம்




 
இரு முனைகளின் இடை யே உள்ள தொலைவு ஒரு மீட்டர் என்று வரையறுக்கப்பட்டது. ஆயினும், பின்னால் மிகவும் கவனமாகச் செய்யப்பட்ட புவியளவுகளினால் இந்தச் சட்டத்தின் நீளத்திற்கும் தீர்க்கரேகையின் பாதத்தில் கோடியில் ஒரு பங்கிற்கும், மிகச் சிறிய வேறுபாடு இருப்பது புலப்பட்டது.  இருந்தபோதிலும் அச்சட்டத்தையே நீளத்திட்டமாக முடிவு செய்தனர். 19ஆம் நூற்றாண்டின் இறுதியில் மெட்ரிக் முறை  சர்வதேச விஞ்ஞான அளவு முறையாக வழக்கத்திற்கு வந்தது. அப்போது ஏற்பட்ட சர்வதேச ஒப்பந்தத்தின் விளைவாகப் பாரிஸ் நகரத்திற்கு அருகே சர்வதேச அளவுகள், நிறைகள் ஸ்தாபனமொன்று (International Bureau of Weights and Measures) நிறுவப்பட்டது. இக் கழகத்தின் வேலையை மேற்பார்க்க ஆறாண்டுகளுக்கு ஒரு முறை ஒரு சர்வதேச மாநாடு கூடுகிறது. இந்த ஸ்தாபனம் நிறுவப்பட்டபின் தான் சர்வதேச மீட்டர் வரையறுக்கப்பட்டது. படத்தில் காட்டியது போன்ற குறுக்குவெட்டு (ட்ரஸ்கா வெட்டு) வடிவுள்ள பிளாட்டினம்-இரிடியம் சட்டம் ஒன்று செய்து, சட்டம் 0° வெப்பநிலையில் உள்ளபோது ஒவ்வொரு முனையிலும் வரைந்த மூன்று கோடுகளில் நடுக் கோடுகளின் இடையிலுள்ள தொலைவு சர்வதேச மீட்டர் என வரையறுக்கப்படுகிறது.

இரு முறைகளுக்குள்ள தொடர்பு  சாதாரணமாகப் பத்தாண்டுகளுக் கொருமுறை கஜத்திற்கும் மீட்டருக்கும் இடையே உள்ள தொடர்பு அளவிடப்படுகிறது. இந்த அலகுகளை வரையறுக்கும் சட்டங்கள் காலப் போக்கில் தாமாகவே சிறிது மாறுவதால் அவைகளின் தொடர்பும் மாறும். தற்போது இவற்றினிடையே உள்ள தொடர்பு 1 மீட்டர் = 39.370147 அங்குலங்கள் என்று இங்கிலாந்தில் தேசிய பௌதிக ஆராய்ச்சி நிலையத்தில் அளவிடப்பட்டிருக்கின்றது.

அமெரிக்கக் கஜம் என்பது ஆங்கிலக் கஜத்திற்குச் சிறிது வேறானது. பிரிட்டிஷ் அங்குலத்தைவிட அமெரிக்க அங்குலம் இலட்சத்தில் 37 பங்கு சிறியது. அண்மையில் நடைபெற்ற விவாதங்களின் விளைவாக இந்த வேறுபாடு நீங்க வேண்டுமென்றும், 25.4 மில்லிமீட்டர்

